
2 avqust 2024“Tuğ” qoruğunun sərhədləri və 

mühafizə zonası təsdiqlənib
“Tuğ” Dövlət Tarix-Memarlıq və Təbiət Qoruğunun sərhədləri 
və mühafizə zonası təsdiqlənib.

Baş nazir 
Əli Əsədov 
bunun­
la bağlı 
Azərbaycan 
Respublika­
sı Nazirlər 
Kabinetinin 
24 iyul 2024-
cü il tarixli 
357 nömrəli 
Qərarını im­
zalayıb.

Qoruğun sərhədi daxilində sahə 33,78 hektar, qoruğun mühafi­
zə zonasında qalan sahə isə 78,59 hektar təşkil edir.

Qeyd edək ki, Prezident İlham Əliyev 2023-cü il iyunun 16-da 
“Tuğ” Dövlət Tarix-Memarlıq və Təbiət Qoruğunun yaradılması 
haqqında sərəncam imzalayıb.

Sərəncamda qeyd olunur ki, Azərbaycan xalqının böyük keçmi­
şini özündə təcəssüm etdirən tarixi yaşayış məntəqələrindən bi­
ri Qafqaz Albaniyasının qədim irsinə aid mədəniyyət abidələrinin 
mövcud olduğu Tuğ kəndidir. Tuğ kəndi eyni zamanda zəngin təbii 
potensiala və ekoloji resurslara malikdir. Şuşa şəhərinə aparan 
Zəfər yolu üzərində yerləşməsi kəndin turizm baxımından inkişaf 
perspektivini də artırır.

Sərəncamla Azərbaycan Respublikasının Xocavənd rayonu 
Tuğ kəndinin tarixi ərazisi “Tuğ” Dövlət Tarix-Memarlıq və Təbiət 
Qoruğu elan edilib.

Nazirlər Kabinetinə qoruğun sərhədlərini və mühafizə zonası­
nı müəyyənləşdirib təsdiq etmək, qoruq ərazisinin xüsusi rejimini 
müəyyən etmək, qoruğun maddi-texniki təminatı ilə bağlı zəruri 
tədbirlər görmək və sərəncamdan irəli gələn digər məsələləri həll 
etmək tapşırılıb. Dövlət Turizm Agentliyi qoruğun idarə olunmasını 
təmin etməlidir.

2023-cü ilin sentyabrında Nazirlər Kabinetinin müvafiq qərarı ilə 
Tuğ kəndi ərazisində  və kənd yaxınlığında yerləşən ölkə əhə­
miyyətli memarlıq abidələri – Alban məbədi (1197-ci il) və Qırmızı 
məbəd (1000-ci il), həmçinin yerli əhəmiyyətli memarlıq abidələri 
– XIII və XVIII əsrlərə aid iki məbəd və XVIII əsrə aid körpü “Tuğ” 
Dövlət Tarix-Memarlıq və Təbiət Qoruğunun tərkibinə daxil edilib.

Torpağı Vətən edənlər unudulmur
Abşeron-Xızı Regional Mədəniyyət İdarəsinin tabeliliyində 
fəaliyyət göstərən Sumqayıt Gənclər Kitabxanasında ölkəmizin 
ərazi bütövlüyü uğrunda şəhid olan qəhrəmanlarımız daim 
yad edilir, onların unudulmaması və tanıdılması ilə bağlı silsilə 
tədbirlər keçirilir.

Bu dəfə də 
kitabxanada 
iyul ayında 
anadan olan 
qəhrəman­
larımızdan 
I Qarabağ 
müharibəsi 
şəhidi Asif 
Həziyevin 50 
və II Qara­
bağ müha­
ribəsi şəhidi 

Mehman Yusifovun 45 illik yubileyləri münasibətilə “Torpağı 
Vətən edənlər” adlı tədbir keçirilib.

Kitabxananın müdiri vəzifəsini icra edən Leyla Mahmudova 
qəhrəmanların həyat və döyüş yolu haqqında məlumat verib. 
Qeyd olunub ki, Asif Həziyev I Qarabağ müharibəsi zamanı Fü­
zuli rayonunun müdafiəsi uğrunda şəhid olub. Xüsusi Təyinatlı 
Qüvvələrin baş giziri Mehman Yusifov isə ömrünün 22 ilini hər­
bi xidmətdə keçirərək II Qarabağ müharibəsi zamanı Cəbrayılın 
azadlığı uğrunda gedən döyüşlərdə qəhrəmancasına şəhid olub. 
Ölümündən sonra “Qarabağ ordeni”, “Vətən uğrunda” və “Cəbra­
yılın azad olunmasına görə” medalları ilə təltif edilib. Sonra tədbir 
iştirakçılarına “Qarabağ Azərbaycandır!” adlı kitab sərgisi haqqın­
da məlumat verilib.

Tədbirin sonunda Sumqayıt Şəhidlər xiyabanında Asif Həziye­
vin məzarı ziyarət olunub.

Sərhədlərimiz etibarlı qorunur
Astara rayon Heydər Əliyev Mərkəzində “Azərbaycanın dövlət 
sərhədləri etibarlı şəkildə qorunur” mövzusunda tədbir keçirilib.

Tədbirdə 
rayon Tarix-
Diyarşünas­
lıq Muzeyi, 
Mərkəzi 
Kitabxana, 
“Gənclər evi” 
sosial xidmət 
müəssisə­
si, Astara 
Dövlət Rəsm 
Qalereyası­
nın əmək­

daşları və rəssamlıq dərnəyinin üzvləri iştirak ediblər.
Çıxışlarda ölkəmizdə sərhəd mühafizəsinin təşkili, o cümlədən 

2002-ci ildə Ulu öndər Heydər Əliyevin fərmanı ilə Azərbaycan 
Respublikasının Dövlət Sərhəd Xidmətinin yaradılması barədə 
məlumat verilib.

Çıxışlardan sonra “Sərhəddən başlayan Vətən” mövzusunda film 
nümayiş edilib. Kitab və əl işlərindən ibarət sərgiyə baxış olub.

***
Lerik rayon 

Mədəniyyət 
Mərkəz i n in 
əməkdaşları 
Dövlət Sər­
həd Xidmə­
tinin Lerik 
rayonu əra­
zisində yer­
ləşən N saylı 
hərbi hissə­
sində əsgər 
və zabitlərlə 

görüş keçiriblər. Çıxış edənlər sərhədlərimizin etibarlı müdafiəsində 
əsgər və zabitlərə uğurlar arzulayıb, müzəffər Ordumuza hər za­
man dövlət tərəfindən yüksək diqqət və qayğının olduğu bildiriblər.

Sonra konsert proqramı təqdim edilib. Valideynləri və yaxınları 
ilə görüşən əsgərlər musiqi sədaları altında vaxtlarını xoş keçirib­
lər. Xidmətdə fərqləndiyinə görə bir neçə əsgər təltif edilib.

Azərbaycan Respublika
sının Prezidenti İlham 
Əliyevin tapşırığına 
əsasən, hər ay mərkəzi 

icra hakimiyyəti orqanları 
və digər idarəetmə qurum
larının rəhbərləri tərəfindən 
şəhər və rayonlarda qəbul
lar keçirilir, vətəndaşların 
müxtəlif məsələlərlə bağlı 
müraciətləri dinlənilir.

Mədəniyyət naziri Adil Kərim­
li iyulun 29-da Gədəbəy rayon 
Heydər Əliyev Mərkəzində və­
təndaşları qəbul edib.

Qəbuldan öncə nazir Adil Kə­
rimli və rayonun icra başçısı Or­
xan Mürsəlov Ümummilli lider 
Heydər Əliyevin abidəsini ziyarət 
ediblər.

Qəbul zamanı Gədəbəy, Şəm­
kir, Tovuz, Ağstafa və Qazax 
rayonlarından olan vətəndaş­

lar işlə təmin olunma, əməyin 
qiymətləndirilməsi, mədəniyyət 
sahəsi ilə bağlı təkliflər, təşəb­
büslər və digər məsələlərlə bağ­
lı müraciətlərini diqqətə çatdırıb­
lar.

Mədəniyyət naziri vətəndaşları 
dinləyərək hər bir müraciət üzrə 

məsələlərin operativ araşdırıl­
ması və qanunvericiliyə uyğun 
həlli ilə bağlı nazirliyin məsul nü­
mayəndələrinə tapşırıqlar verib.

Qəbulda iştirak edən şəhid ailə­
lərinin üzvləri və qazilərin qaldır­
dıqları məsələlərə xüsusi diqqət 
göstərilib, onların müraciətlərinə 

vaxtında baxılması məqsədilə 
qeydiyyat aparılaraq nəzarətə 
götürülüb.

***
Qəbuldan sonra nazir Adil Kə­

rimli Gədəbəy şəhərində bir sı­
ra mədəniyyət müəssisələrinin 
– Gədəbəy Aşıq Məktəbi, Uşaq 
incəsənət məktəbi, Mərkəzi Ki­
tabxana Sisteminin (MKS) bi­
nası, bir binada yerləşən Gədə­
bəy rayon Mədəniyyət Mərkəzi, 
Tarix-Diyarşünaslıq Muzeyi və 
MKS-nin Uşaq şöbəsinin fəaliy­
yəti ilə tanış olub.

Həmçinin Gədəbəy rayonunun 
Slavyanka kəndində Folklor klu­
buna, Musiqi məktəbinə və kənd 
kitabxanasına baxış keçirilib.

Müəssisələrdə mövcud olan 
problemlərin aradan qaldırılma­
sı, fəaliyyətin səmərəli təşkili ilə 
bağlı müvafiq tapşırıq və tövsiyə­
lər verilib.

Gədəbəy rayonunda vətəndaşların qəbulu və 
müəssisələrə baxış keçirilib

“Keşikçidağ” qoruğunda 
elmi-praktik seminar

“Keşikçidağ” Dövlət Tarix-Mə
dəniyyət Qoruğu tərəfindən 
Ağstafa rayon Heydər Əliyev 
Mərkəzində “Azərbaycanın 
qərb bölgəsinin mədəni irsi: 
arxeoloji tədqiqatlar və pers
pektivlər” adlı elmi-praktik 
seminar keçirilib.

Hibrid formada keçirilən semi­
nar Mədəniyyət Nazirliyi yanında 
Mədəni İrsin Qorunması, İnkişafı 
və Bərpası üzrə Dövlət Xidməti, 
Ağstafa Rayon İcra Hakimiyyə­
ti və AMEA-nın Arxeologiya və 
Antropologiya İnstitutunun birgə 
təşkilatçılığı ilə gerçəkləşib.

Tədbir iştirakçıları əvvəlcə Ağs­
tafa rayon Heydər Əliyev Mərkə­
zində qurulmuş, qoruq ərazisində 
aşkarlanmış maddi mədəniyyət 
nümunələrindən ibarət sərgi, o 
cümlədən fraqmentləşmiş halda 
aşkarlanmış artefaktların qoruq 
əməkdaşı tərəfindən bərpa edil­
məsi prosesi ilə tanış olublar.

Daha sonra “Keşikçidağ” qoru­
ğunun direktoru Musa Mursaqu­
liyev seminarı açıq elan edərək 
sözü məruzəçilərə verib.

AMEA Arxeologiya və Antro­
pologiya İnstitutunun direktoru 
tarix üzrə fəlsəfə doktoru, do­
sent Fərhad Quliyev və semina­
ra onlayn qoşulan Mədəni İrsin 
Qorunması, İnkişafı və Bərpası 
üzrə Dövlət Xidmətinin əmək­
daşı Fariz Hüseynli iştirakçıları 
salamlayaraq seminarın işinə 
uğurlar arzu ediblər.

Qeyd olunub ki, qoruq ərazisin­
dən aşkarlanmış maddi-mədəniy­
yət nümunələrinin dəqiq yaşının 
müəyyənləşdirilməsi məqsədilə 
hazırda Türkiyədə radiokarbon 
analizi aparılıb. Bu proseslə məş­
ğul olan mütəxəssis, Türkiyə Mə­
dəniyyət və Turizm Nazirliyi Mə­
dəniyyət Abidələri və Muzeylər 
Baş İdarəsinin Ərzurum Bərpa və 
konservasiya bölgə laboratoriya­
sının əməkdaşı Züleyxa Gizem 

Özer onlayn şəkildə seminara qo­
şularaq analiz işlərinin gedişi ba­
rədə məlumat verib.

Seminarda AMEA-nın Ar­
xeologiya və Antropologiya İns­
titutunun şöbə müdiri tarix üzrə 
fəlsəfə doktoru, dosent, qoruq 
ərazisində də arxeoloji qazıntı 
və elmi-tədqiqat işləri aparmış 
Bəxtiyar Cəlilov, həmin institu­
tun aparıcı elmi işçiləri tarix üzrə 
fəlsəfə doktorları Yaqub Məm­
mədov, dosent Azad Zeynalov, 
Bakı Dövlət Universiteti Qazax 
filialının əməkdaşı filologiya elm­

ləri doktoru Valeh Nəsibov, filialın 
baş müəllimi İndira Səmədova 
məruzə ilə çıxış ediblər. Arxeolo­
giya və Antropologiya İnstitutu­
nun elmi işçisi tarix üzrə fəlsəfə 
doktoru Pərviz Qasımov onlayn 
şəkildə seminara qoşularaq mə­
ruzə edib.

Mədəni İrsin Qorunması, İn­
kişafı və Bərpası üzrə Dövlət 
Xidmətinin tabeliyində fəaliyyət 
göstərən qoruqların elmi işçilə­
ri də seminara onlayn formatda 
qoşularaq məruzələri dinləyib və 
suallarını ünvanlayıblar.

İyulun 30-da Dövlət Turizm Agentliyinin (DTA) sədri Fuad Nağıyev 
“Turistik kənd” layihəsi çərçivəsində Qəbələ rayonunun Duruca 
kəndinin sakinləri ilə görüşüb.

Agentlikdən bildirilib ki, gö­
rüşdə sakinlərə kəndin turizm 
potensialının səmərəli istifadəsi 
üzrə planlar və görüləcək işlər 
haqqında məlumat verilib, həm­

çinin onların fikirləri dinlənilib.
Bildirilib ki, “Turistik kənd” la­

yihəsi çərçivəsində Duruca kən­
dində görüləcək işlər 2 mərhələ­
də həyata keçiriləcək.

Birinci mərhələ çərçivəsində 
kənddə əsas turistik infrastruktu­
run qurulması və abadlıq işlərinin 
həyata keçirilməsi, o cümlədən 
məlumatverici və digər turistik 
lövhələrin quraşdırılması, hasar­
ların abadlaşdırılması, köşklərin 
qurulması, iki bulağın bərpası 
və s. nəzərdə tutulub. Növbəti 
mərhələdə kənddə infrastruktu­
run daha da inkişaf etdirilməsi və 
turizm fəaliyyətlərinin genişləndi­
rilməsi üzrə tədbirlər görüləcək.

Kəndin təbiət və aktiv turizm üz­
rə geniş potensiala malik olduğu, 
Duruca şəlaləsinə yürüş turlarının 
təşkili və haykinq marşrutunun 
hazırlanması üzrə işlərin getdiyi, 
eləcə də mənzilini qonaq evi kimi 

təqdim etmək istəyən sakinlərə 
müvafiq qonaqlama təlimlərinin, 
turistik turlar üçün isə bələdçilik 
təlimlərinin keçirilməsinin planlaş­
dırıldığı haqqında məlumat verilib.

“Turistik kənd” layihəsi DTA tə­
rəfindən “Azərbaycan Respub­
likasının 2022–2026-cı illərdə 
sosial-iqtisadi inkişaf Strategiya­
sı”nın Tədbirlər Planının müvafiq 
bəndi üzrə icra olunur. Layihə çər­
çivəsində Qax rayonunun İlisu və 
Sarıbaş kəndləri, Qusar rayonu­
nun Ləzə kəndi, Qəbələ rayonu­
nun Duruca kəndi, Quba rayonu­
nun Qrız kəndi, Lerik rayonunun 
Bibiyoni kəndi və İsmayıllı rayo­
nunun İvanovka kəndində işlərin 
həyata keçirilməsi planlaşdırılır.

ləqan rayonunun Birinci Şahse
vən kəndi sakinlərinin çoxsaylı müra
ciətləri nəzərə alınaraq, Mil-Muğan 
Regional Mədəniyyət İdarəsinin 
tabeliyində fəaliyyət göstərən Birinci 
Şahsevən kənd Diyarşünaslıq evində 
rəqs dərnəyi və gitara kursu açılıb.

Rəqs dərnəyində təlimçi, bu sahədə 
təcrübəsi və nailiyyətləri olan Mehpa­
rə Abdullayeva, gitara kursunda isə ta­
nınmış gitaraçı Əliheydar Əbilov uşaq 
və yeniyetmələrə bu sənətlərin sirlərini 
öyrədəcəklər.

Yaxın vaxtlarda Diyarşünaslıq evin­
də qarmon, piano və nağara kursları­
nın da açılması nəzərdə tutulub.

 kı şəhəri ra
yonundan növbəti köç karvanı Şu

şaya yola salınıb.

Qaçqınların və Məcburi Köçkünlərin 
İşləri üzrə Dövlət Komitəsindən bildirilib 
ki, şəhərə köçürülən 21 ailəyə (cəmi 79 
nəfər) mənzillərin açarları təqdim edilib.

Mərasimdə Şuşa rayonunda Azərbay­
can Respublikası Prezidentinin Xüsusi 
Nümayəndəliyinin, Qaçqınların və Məcburi 
Köçkünlərin İşləri üzrə Dövlət Komitəsinin 
və Şuşa Şəhəri Dövlət Qoruğu İdarəsinin 
rəsmiləri iştirak ediblər.

Şuşaya daimi yaşayış üçün köçürülən ailə­
lərə yeni tikilmiş binalarda mənzil verilir. İndi­
yədək şəhərdə 147 ailə (570 nəfər) mənzillə 
təmin edilib.

İyulun 31-də isə Bakının Qaradağ rayonun­
dan Laçın şəhərinə növbəti köç karvanı yola 
salınıb. 

Məcburi köçkünlük dövründə yataqxana, sa­
natoriya, pioner düşərgəsi və inzibati binalarda 
məskunlaşmış laçınlı ailələrdən daha 18-i (60 
nəfər) doğma yurda qovuşub. Laçın şəhərində 
onlara evlərinin açarları təqdim edilib. 

Xatırladaq ki, indiyədək Laçın şəhərində 552 
ailənin (2031 nəfər) daimi məskunlaşması tə­
min edilib.

“Turistik kənd” – Duruca 
sakinləri ilə görüş

